
मुबंई, दि. २३ (प्रतिनिधी) : मध्य 
रेल्वेचे महाव्यवस्थापक श्री धर्म वीर 
मीना यांनी अलीकडेच मालमत्ता 
व्यवस्थापनासाठी ‘सुगम रेल’ आणि 
‘रेल-अर्थ’ या दोन डिजिटल अनुप्रयोगांचे 
(ॲप्सचे) उद्घाटन केले. हे अनुप्रयोग 
मध्य रेल व्ेच्या आधनुिकीकरण उपक्रमाचा 
एक भाग असून, विद्युत विभागामार्फत 
प्रधान मुख्य विद्युत अभियंता श्री अनुप 
कुमार अग्रवाल यांच्या मार्गदर्शनाखाली 
अंतर्गत पातळीवर विकसित करण्यात 
आले आहेत. या ॲप्समुळे पारंपरिक 
कागदाधारित प्रक्रिया संपुष्टात येऊन 
केंद्रीकृत, डेटा-आधारित मालमत्ता 
व्यवस्थापन प्रणाली रेल व्ेला प्राप्त होणार 
आहे, ज्यामुळे संपरू्ण रेल व्े नेटवर्कमध्ये 
कार्यक्षमता, सुरक्षा आणि विश्वासार्हता 
अधिक वाढेल. या कार्यक्रमास अतिरिक्त 
महाप्रबंधक श्री प्रतीक गोस्वामी, प्रधान 
विभागप्रमुख तसेच मध्य रेल व्ेचे वरिष्ठ 
अधिकारीही उपस्थित होते.

‘सुगम रेल’ हा अनुप्रयोग लिफ्ट 
आणि एस्केलेटरसाठी तयार करण्यात 
आलेला असून ही सर्वसमावेशक 
मालमत्ता व्यवस्थापन प्रणाली आहे. 
यामध्ये एस्केलेटर व लिफ्टच्या देखभाल 
व बिघाड विश्लेषणाची डिजिटल सुविधा 
उपलब्ध करून देण्यात आली आहे. ही 
प्रणाली पूर्णपणे कागदविरहित असून 
देखभाल वेळापत्रकं आणि तपासणी 
अहवालांचे डिजिटायझेशन करते. यात 
प्रोॲक्टिव्ह मेंटेनन्सची सवुिधा असून, 
वारंवार होणाऱ्या बिघाडांबाबत व 
देखभालीची नियोजित मुदत चुकल्यास 
त्वरित अलर्ट पाठवले जातात,  
ज्यामुळे वेळेत लक्ष दिले जाऊन उच्च 
दर्जाचे अनुपालन सुनिश्चित होते.  
तसेच परफॉर्मन्स इन्साईट्स अंतर्गत 
प्रत्येक मालमत्तेनुसार व बिघाडाच्या 
कारणानुसार सविस्तर विश्लेषण केले 
जाते. मीन टाइम बिटविन फेल्युअर्स 
(एमटीबीएफ) आणि मेंटेनन्स 

कंप्लायन्स रेट यासारख्या मुख्य 
कार्यक्षमता निर्देशकांद्वारे (केपीआय) 
मालमत्तेची विश्वासार्हता तपासली जाते. 
या ॲपमध्ये सेंट्रलाईझ मॉनिटरिंगची 
सुविधाही असून रोल-आधारित प्रवेश 
नियंत्रण प्रणालीद्वारे डेपोपासून 
मुख्यालयापर्यंत प्रत्येक स्तरावर 
मालमत्तेची स्थिती (गंभीर, लक्ष देण्याची 
गरज, बिघाड) रिअल-टाइममध्ये 

निरीक्षण करता येते. 
सुगम रेलमुळे प्रवाशांचा अनुभव 

अधिक सुखकर होतो कारण लिफ्ट व 
एस्केलेटरचे सुरळीत व सतत ऑपरशेन 
सनुिश्चित होते. विशषतः ज्येष्ठ नागरिक, 
आजारी व्यक्ती, गर्भवती महिला व 
शारीरिकदृष्ट्या अपंग प्रवाशांना याचा 
मोठा लाभ होणार आहे. नियमित 
देखरेखेमुळे बिघाड होण्याची शक्यता 

कमी होते आणि वेळेवर दुरुस्ती करता 
येते. बिघाड झाल्यास जलद 
समस्यानिवारण करून डाउनटाइम कमी 
केला जातो. नियोजित दुरुस्तीमुळे 
अनपके्षित बिघाडांचा धोका टाळता येतो. 
विश्वासार्ह कार्यक्षमतेमुळे सर्व 
प्रवाशांसाठी सुलभता आणि 
समावेशकतेला प्रोत्साहन मिळते. 
सर्वसाधारणपणे सुगम रेल या ॲपद्वारे 
रेल्वे प्रणाली अधिक कार्यक्षम, विश्वासार्ह 
आणि प्रवासी अनुकूल बनवली जाते.

‘रेल-अर्थ’ हा अनुप्रयोग रेल व्ेच्या 
विद्युत अर्थिंग पिट्सच्या व्यवस्थापनासाठी 
तयार करण्यात आला आहे. यामुळे 
पारंपरिक पद्धतीतून केंद्रीकृत, डेटा-
आधारित ऑपरेशनमध्ये रूपांतर घडवून 
आणले गेले आहे. प्रत्येक पिटला एक 
अद्वितीय क्रमांक दिला जातो, ज्यामुळे 
कर्मचारी स्थानक, संबधंित मालमत्ता व 
तपासणी इतिहास यासह सर्व माहिती 
सहज मिळवू शकतात. या ॲपमधून 

मध्य रले्वेत डिजिटल क्रांती : ‘सुगम रेल’ व ‘रेल-अर्थ’ ॲप्सच ेमहाव्यवस्थापकांकडून उद्घाटन
अस्वस्थ पिट्स (प्रतिरोध ≥ 5Ω), विलंबित 
तपासण्या आणि कधीही तपासल्या 
नसलेल्या पिट्ससाठी त्वरित सुरक्षा 
अलर्ट मिळतात. तसेच अहवाल प्रणाली 
सुलभ करण्यात आली असून कार्यक्षम 
नियोजन व अहवाल सादरीकरणास 
मदत होते. यामध्ये अनिवार्य पूर्व-
मॉनसून अनुपालन अहवालाचाही 
समावेश आहे, ज्यामुळे वेळेवर सुरक्षा 
तपासण्या सनुिश्चित होतात. रेल-
अर्थमुळे जबाबदारी वाढते  
आणि सुरक्षेसाठी अधिक प्रोॲक्टिव्ह 
दृष्टिकोन अवलंबला जातो. यामुळे 
विद्युत धक्क्याचा धोका टाळता येतो व 

जनतेला आणि कर्मचाऱ्यांना सुरक्षित 
कार्यपरिसर मिळतो. योग्य अर्थिंग 
कनेक्शनमुळे विद्युत अपघाताचा धोका 
कमी होतो व लोकांना संभाव्य  
हानीपासून संरक्षण मिळते. तसेच विद्युत 
प्रणाली व उपकरणांचे नुकसान टाळून 
डाउनटाइम व देखभाल खर्च कमी होतो. 
रेल-अर्थमुळे विद्युत सुरक्षा निकष व 
नियमांचे पालन सनुिश्चित होते आणि 
संस्थेत सुरक्षा संस्कृतीला प्रोत्साहन 
मिळते. योग्य अर्थिंगमुळे विद्युत प्रवाह 
जमिनीवर सुरक्षितपणे वाहतो, ज्यामुळे 
विद्युत शॉक टाळले जातात आणि 
व्यक्तींचे रक्षण सुनिश्चित होते.

उल्हासनगर, दि. २३ (वार्ताहर) : स्वच्छ भारत अभियान 
२.० अंतर्गत केंद्रीय गृहनिर्माण तथा शहरी कार्य मंत्रालय 
(MoHUA), भारत सरकार यांच्या निर्देशानुसार दिनांक १७ 
सप्टेंबर २०२५ ते २ ऑक्टोबर २०२५ दरम्यान उल्हासनगर 
महानगरपालिकेद्वारे “स्वच्छता ही सवेा” पंधरवडा आयोजित 
करण्यात आला असून, यावर्षी “स्वच्छोत्सव” हे अभियान 
राबविण्यात येत आहे. या अभियानांतर्गत मा. प्रशासक तथा 
आयुक्त मनीषा अव्हाळे (भा.प्र.से.) यांच्या आदेशानुसार, तसेच 
अतिरीक्त आयुक्त डॉ. किशोर गवस व उपआयुक्त श्रीम. 
विशाखा मोटघरे यांच्या मार्गदर्शनाखाली दिनांक २२ सप्टेंबर 
२०२५ रोजी सकाळी १० वाजता स्वच्छता जनजागृती रॅलीचे 
आयोजन करण्यात आले.

ही रॅली उल्हासनगर महानगरपालिका, सिंधू एज्युकेशन 
सोसायटी, अखिल भारतीय स्थानिक स्वराज संस्था व ओरियन 
कन्स्ट्रक्शन्स यांच्या संयुक्त विद्यमाने पार पडली. रॅलीमध्ये सिंधू 
एज्युकशेन सोसायटी हायस्कूल उल्हासनगर-१, सिधू एज्युकेशन 
सोसायटी हायस्कूल खेमानी, तसेच मीयामी गर्ल्स हायस्कूल अँड 
ज्युनिअर कॉलेजचे सुमारे ५०० विद्यार्थी सहभागी झाले. प्रभाग 
समिती ०१ व ०२ मधील क्षेत्रात विद्यार्थ्यांनी नागरिकांना 
स्वच्छतेचे संदशे दिले. शहरातील नेहरू चौक येथे कचरा 
वर्गीकरणाचे महत्त्व, तसेच *“हरित शहर – स्वच्छ शहर”* या 
विषयावंर पथनाट्य सादर करून नागरिकांमध्ये जनजागृती 
करण्यात आली. विद्यार्थ्यांनी स्वतःहून सुंदर घोषवाक्ये तयार 
करून हातात धरली आणि नागरिक व व्यापाऱ्यांचे लक्ष वेधून 
घेतले. या रॅलीसाठी सहायक आयुक्त श्रीम. मयुरी कदम, 
सहायक सार्वजनिक आरोग्य अधिकारी श्री. मनीष हिवरे, मुख्य 
बाजार निरीक्षक श्री. विनोद केणे, मुख्य स्वच्छता निरीक्षक श्री. 
एकनाथ पवार, सर्व स्वच्छता निरीक्षक तसेच विविध संस्थांचे 
प्रतिनिधी उपस्थित होते. 

उल्हासनगर महानगरपालिकेत ‘स्वच्छता ही 
सवेा’ पंधरवड्यात स्वच्छोत्सव रॅलीचे आयोजन

जेजुरी , िद. २३ (वार्ताहर) : महाराष्ट्राचे कुलदवैत 
असलेल्या श्रीक्षेत्र जेजुरी येथील खंडोबा देवास एका भाविकाने 
१६ लाख रुपये किमतीचा ११ किलो वजनाचा चांदीचा त्रिशल 
आज अर्पण केला. पुणे येथील रांका ज्वेलर्स यांच्याकडे हा 
त्रिशल त्यांनी खास बनवून घेतला आहे.

श्री खंडोबा देवसंस्थानचे मुख्य विश्वस्त मंगेश घोणे यांनी 
हा त्रिशूल स्वीकारला. थेऊर येथील खंडोबाभक्त सजुित 
तात्यासाहेब काळे यांनी नवरात्र उत्सवानिमित्त श्री खंडोबा 
देवास शुद्ध चांदीचा अकरा किलो वजनाचा त्रिशूल अर्पण केला. 
श्री खंडोबा गडावर त्यांनी अभिषेक पूजा केल्यानंतर त्रिशल 
देवाच्या चरणी अर्पण करण्यात आला. हा त्रिशूल पाच फूट 
उंचीचा असून, श्री मार्तंडभैरवाजवळ ठवेला जाणार असल्याची 
माहिती मंगेश घोणे यांनी दिली. 

जजेरुीच्या खडंोबास भाविकाकडून  
१६ लाख रुपयाचंा चादंीचा त्रिशलू अर्पण

रॅलीत सहभागी विद्यार्थ्यांना श्री. 
विनोद कणेे यांनी ओला व सुका कचरा 
वर्गीकरणाचे महत्त्व समजावून सांगितले, 
एकल वापर प्लास्टिकचा वापर 
टाळण्याचे आवाहन केले तसेच आपल्या 
सण-उत्सवांना ‘स्वच्छोत्सव’ स्वरूपात 
साजरा करण्याचे मार्गदर्शन केले.


